
 

 

 

 

 

 

 

Kavamatkunnnin Tuhaqtitaujukhaq 

 

Nunavut nutannguqtiqtait havautinut maliruagakhat 
ihuaqhijuurmiutikhainik munaqhidjutikhainik 

 
Aullaqtirvia Ublua:  Tattiarnaqhilirvia 31, 2025 
Nutqarvikhaa Ublua: Nuvaipa 30, 2025 
Nunavut-tamaat 60 sec 

 
Havagviat Aanniaqtailinikkut tuhaqtitijut aalanguqtirinirmun pijaangini havautiliqijit 

kivgaqtuutait Nunavunmi qajangnaitqiamik, ajungnaitqiamik pijaangani, uvalu 

kiujuminaqtumik ihagiagijainun inuit. 

Qanganuaq ihuaqhaqtaujut haffumunga Havautinik Naunaitkutikhangit Maliruagakhat 

aulaniaqtun ihuaqhaidjutikharnik havautikharnik pigiaqaqtunik, ihuarjumirutikharnik 

qajangnairutikharnik akhuqhaidjutikharnik havautiliqijunik ikajuutikharnik avatingni 

Nunavunmi.  

Nutaanguqtirhimajut ilaujut: 

• Havautiliqijit munarijaaliqtut havautiqarviit ungahiktukkut kitut qanuriniit 

atuqtaukpata. 

• Munaqhit taaktit tunikhaittaaliqijut havautikhanik. 

• Naloxone, inuuhirmun anaktuidjutikhaq havautikhaq opioidsnik 

havautiturjuaqtunik, pigiaqaliqtuq avatingni nunaptingni. 

Ukuat nuutaanguqtiqhimajut atuqtaukaffukhimajut taima Havagviat Aanniaqtailinikkut 

pivalliatilunik nuutaanik malikhautikharnik talvuuna Havauhiliqijunik Ajuittiagiikhimajunik 

Maligaq, nigiuktaujut nuunguliqan 2026mi. Nutaat maliktakhat pidjutiqarniaqtut 

ajuiqhattiaqhimajunut atuqpagainnik, havautiliqijit ikajuqtiit atiliurvikhat, havaangit 

munarijakhaillu, munaqhidjutikhangit imaalu qanuqtut ihuaqhautikhainnik ihuittumik 

havaktaujukhanik. 

Ukuat nuutaanguqtiqhimajut akhurnaqtun taima ajungnairutikharnik kajumiktumiklu 

Nunavunmiunun pijaangat qajangnairutikharnik, anginirmik havautiliqijunik 

munagidjutikharnik nunalaamingni. 

https://www.nunavutlegislation.ca/en/regulation/r-043-2025-drug-schedules-regulations-amendment


ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Inungnun Tuhaqtitaujukhat hailihimajun Inuktitut, Qablunaatun, Inuinnaqtun Uiuitunlu uvani www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 
Tuhaqtipkaijiit 

Havagviat Aanniaqtailinikkut havakhimaarniaqtun pihimajaangat aanniaqtunik 

qitqaniitun munagidjutikharnik aulahimaarniaqturlu ihuaqhaidjutikharnik inuuhirinikkut 

atuqtakharnik talvuuna hakugiktumik, qajangnairutikharnik pigiaqaqtuniklu 

havautiliqijunik ikajuutikharnik avatingni nunaptingni. 

### 

 
Tuhaqtipkainikkut Uqarvigijakhaq: 
 
Charmaine Deogracias 
Atanngujaq Tuhaqtipkaijini 
Aanniaqtailinirmut Havagvia 
867-975-5712 
cdeogracias@gov.nu.ca 

